ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
ՀՀ կառավարության կողմից 09.11.2023 թվականին ընդունվել է Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը հաստատելու մասին N 1957-Լ որոշումը (այսուհետ՝ Որոշում), որի 2-րդ կետի 1-ին ենթակետի համաձայն՝ Հայաստանի Հանրապետության աշխատանքի և սոցիալական հարցերի նախարարին հանձնարարվել է Որոշումն ուժի մեջ մտնելուց հետո 7-օրյա ժամկետում ՀՀ կառավարություն ներկայացնել առաջարկություն՝ նախագծով նախատեսված սոցիալական աջակցության տրամադրման ֆինանսավորման նպատակով ՀՀ 2023 թվականի պետական բյուջեում վերաբաշխում կատարելու վերաբերյալ: 

1.1. Կարգավորման հարաբերությունների ներկա վիճակը և առկա խնդիրները 
Վերը նշված Որոշմամբ հաստատվել են Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը:
Ըստ պաշտոնական տեղեկությունների՝ 2023 թվականի սեպտեմբերի 19-ից Լեռնային Ղարաբաղից բռնի տեղահանվել են ավելի քան 100000 քաղաքացիներ:
Գոյության միջոցներ կորցրած քաղաքացիները կարիք ունեն դրամական տեսքով պարբերական սոցիալական աջակցության՝ առաջնային սպառողական ծախսերի կատարման համար:
Ըստ այդմ, նպատակահարմար է նրանց ցուցաբերել սոցիալական աջակցություն՝ 2023 թվականի նոյեմբեր, դեկտեմբեր ամիսների համար՝ ամսական 50000 դրամ՝ առաջնային սպառողական ծախսերը հոգալու համար:
[bookmark: _GoBack]Նշված Որոշման շրջանակում սոցիալական աջակցություն տրամադրելու համար առկա էր ֆինասական միջոցների (10 մլրդ դրամ, (100000 շահառու x 50000 x 2 ամիս)) հատկացման անհրաժեշտություն, որից 5 մլրդ անհրաժեշտ է հատկացնել 2023 թվականի նոյեմբեր ամսվա վճարումների համար, սակայն պայմանավորված դիմում ներակայացրած և մշակման արդյունքում առանձնացված շահառուների թվով (40000 շահառու) առաջնահերթ անհրաժեշտ է հատկացնել 2 մլրդ:
1.2. Առկա խնդրի առաջարկվող լուծումը 
2023 թվականի սեպտեմբերի 19-ից Լեռնային Ղարաբաղից բռնի տեղահանված, Որոշման շահառու հանդիսացող 40000 անձանց 2023 թվականի նոյեմբեր ամսին սոցիալական աջակցության գումարը (50000) տրամադրելու համար առաջարկվում է համապատասխան փոփոխություններ և լրացումներ կատարել ՀՀ կառավարության 2022 թվականի դեկտեմբերի 29-ի N 2111-Ն որոշման մեջ: 
««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում ՀՀ պետբյուջեից կհատկացվի 2 մլրդ դրամ՝ 2023թ. նոյեմբեր ամսին 2023 թվականի սեպտեմբերի 19-ից Լեռնային Ղարաբաղից բռնի տեղահանված 40000 անձանց Որոշման շրջանակում ֆինանսական աջակցություն տրամադրելու համար (40000 շահառու x 50000 դրամ):
2. Կարգավորման առարկան 
Նախագծի ընդունմամբ 2023 թվականի ՀՀ պետական բյուջեից կհատկացվի 2 մլրդ դրամ՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված 40000 անձանց Որոշման շրջանակում 2023թ. նոյեմբեր  ամսվա ֆինանսական աջակցությունը տրամադրելու համար:
3. Իրավական ակտի կիրառման դեպքում ակնկալվող արդյունքը 
2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց ֆինանսական վիճակի բարելավում:
	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Որոշման շրջանակում հարկ կլինի 2023 թվականի ՀՀ պետական բյուջեի պահուստային ֆոնդից 2023 թվականի նոյեմբեր ամսվա համար հատկացնել 2 մլրդ դրամ (40000 շահառու x 50000 դրամ X 1 ամիս):
Նախագծով առաջարկվող 2 մլրդ գումարը կհատկացվի 2023 թվականի նոյեմբեր ամսվա համար:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

